
Shivalingakshetranyevam Kailasadarshanamahimavarnanam

ಶಿವಲಿಂಗಕ್ಷೇತ್ರಾಣ್ಯೇವಂ ಕೈಲಾಸದರ್ಶನಮಹಿಮವರ್ಣನಂ

..ಹಿಮಾವನ್ಪ್ರತಿಈಶ್ವರಪ್ರೋಕ್ತಂ ಶಿವಲಿಂಗಕ್ಷೇತ್ರಾಣ್ಯೇವಂ ಕೈಲಾಸದರ್ಶನಮಹಿಮವರ್ಣನಂ
..

(ಶಿವರಹಸ್ಯಾಂತರ್ಗತೇ ಕೈಲಾಸದರ್ಶನಂ - 5)

ಈಶ್ವರಃ (ಉವಾಚ)

ದೃಷ್ಟಃ ಕೈಲಾಸಶೈಲೋ ಮೇ ತ್ವಯಾ ನಗವರೋತ್ತಮ .

ದೃಷ್ಟಾನಿ ಶಿವಲಿಂಗಾನಿ ಸರ್ವಪಾಪಹರಾಣ್ಯಗ .. 25.34..

ಕಾಟ್ಯರ್ಬುದಾನಿ ಲಿಂಗಾನಿ ಗೋಪುರಾಣ್ಯತ್ರ ಸತ್ತಮ .

ಪ್ರಾಸಾದವರಸೌಧಾಶ್ಚ ಕಿಂ ದೃಷ್ಟಾ ಮಂಟಪಾವಲಿಃ .. 25.35..
ಸರಾಂಸಿ ರತ್ನಕಮಲಭ್ರಾಜಿಷ್ಣ್ವಂತಿ ನಗೋತ್ತಮ .

ರತ್ನಾನಾಂ ಗಿರಯೋಽಪ್ಯದ್ರೇ ತನ್ಮೌಲಿಮಣಿಮಂಟಪಾಃ .. 25.36..
ಕೈಲಾಸೇಶ್ವರಲಿಂಗಂ ಮೇ ದೃಷ್ಟಂ ಮುಕ್ತಿಪ್ರದಾಯಕಂ
ಅಂಬಿಕೇಶಂ ಸದಾಂಬಾಯಾ ಹೃದಯಾಗಾರಸಂಸ್ಥಿತಂ .. 25.37..

ಗಣಾನಾಂ ಭವನಾನ್ಯತ್ರ ಕಿಂ ದೃಷ್ಟಾನಿ ತ್ವಯಾನಗ(ದ್ರಿಪ) .

ಮಹಾವನಾನಿ ಪುಷ್ಪೋದ್ಯತ್ಸುರಭೀಣಿ ಸಮಂತತಃ .. 25.38..
ಸಹಸ್ರಲಿಂಗಧಾಮೋದ್ಯತ್ಕಲಶಾಲೀ ಸುಪುಣ್ಯದಾ .

ಕ್ರೀಡಾರತ್ನಮಹಾಸೌಧಪಂಕ್ತೀ ದೃಷ್ಟಾ (ಪಂಕ್ತಿರ್ದೃಷ್ಟಾ) ತ್ವಯಾನಗ .. 25.39..

ರಮ್ಯಂ ಬಿಲ್ವವನಂ ದೃಷ್ಟಂ ಮಣಿಲಿಂಗೋರುಮೂಲಕಂ .

ಪುಣ್ಯಾಶ್ಚಾತ್ರ ಸಭಾದೃಷ್ಟಾಸ್ಸೇಯಂ ಮೇ ನರ್ತನಸ್ಯ ಹಿ (ನರ್ತನಸ್ಥಲೀ) .. 25.40..
ಸಹಸ್ರಾಯುತಲಕ್ಷೋದ್ಯತ್ಕೋಟಿಸ್ತಂಭೋರುಮಂಟಪಾಃ .
ತ್ವಯಾ ದೃಷ್ಟಾ ನಗಶ್ರೇಷ್ಠ ಸಾಗರಾ ಮೇರುಪರ್ವತಃ .. 25.41..
ಶೈಲಪ್ರಾಕಾರರಾಜಶ್ರೀ ಗೋಪುರಾಲಿವೃಷಾವಲೀ .

ದೃಷ್ಟಂ ಭುವನಗೋಲಂ ತೇ ಶಿವಕ್ಷೇತ್ರಾಣ್ಯಪಿ ಕ್ರಮಾತ್ .. 25.42..

ಧನ್ಯಸ್ತ್ವಂ ನಗಮೂರ್ಧನ್ಯ ಧನ್ಯಃ ಕೈಲಾಸದರ್ಶಕಃ .
ಕೈಲಾಸದರ್ಶನೇನಾದ್ಯ ಸಫಲಂ ತೇ ಜನುರ್ನಗ .. 25.43..

ವಿಷ್ಣುಬ್ರಹ್ಮಾದಯೋ ದೇವಾಸ್ತಥಾನ್ಯೇ ಮುನಯೋ ಗಣಾಃ .
ಕೈಲಾಸದರ್ಶನಾರ್ಥಾಯ ತಪ್ಯಂತ್ಯದ್ಯಾಪಿ ತೇ ತಪಃ .. 25.44..

ಶಿವಲಿಂಗಕ್ಷೇತ್ರಾಣ್ಯೇವಂ ಕೈಲಾಸದರ್ಶನಮಹಿಮವರ್ಣನಂ

ಕಿಂ ಮಮೈವಾನುಗ್ರಹೇಣೈವ (ಮಮೈವಾನುಗ್ರಹೇಣ)

ಕೈಲಾಸಸ್ಯಾಯ (ಮತ್ಕೈಲಾಸಸ್ಯ)ದರ್ಶನಂ .

ಮಹಾದಾನೈಶ್ಚ ವಿವಿಧೈಷ್ಷೋಡಶೈಶ್ಚ ನಗೋತ್ತಮ .. 25.45..

ಮಮ ಕೈಲಾಸಭವನದರ್ಶನಂ ನೈವ ಜಾಯತೇ .

ಕೋಟಿಯಜ್ಞತೋಭಿಶ್ಚ ವ್ರತೋಪೋಷಣಕೃಚ್ಛ್ರಕೈಃ .. 25.46/- ..
ಮಮ ಕೈಲಾಸಭವನದರ್ಶನಂ ನೈವ ಜಾಯತೇ .

ಅಷ್ಟಾಂಗಯೋಗೈರ್ವಿವಿಧೈರ್ಯಮಾದಿನಿಯಮಾಸನೈಃ .. 25.47/46..
(ಅಷ್ಟಾಂಗಯೋಗೈರ್ವಿವಿಧೈರ್ನಿಯಮಾದಿಯಮಾಸನೈಃ) .. 25.47/46..
ಮಮ ಕೈಲಾಸಭವನದರ್ಶನಂ ನೈವ ಜಾಯತೇ .

ಗವಾಂ ಕೋಟಿಪ್ರದಾನೇನಾಪ್ಯಶ್ವಮಾತಂಗಕೋಟಿಭಿಃ .. 25.48/47..
(ಗವಾಂ ಕೋಟಿಪ್ರದಾನೇ ಅಶ್ವಮಾತಂಗಕೋಟಿಭಿಃ) .. 25.48/47..
ಮಮ ಕೈಲಾಸಭವನದರ್ಶನಂ ನೈವ ಜಾಯತೇ .

ಧನಧಾನ್ಯಮಣೀನಾಂಚ ವಸ್ತ್ರಾಭರಣದಾನತಃ .. 25.49..
ಮಮ ಕೈಲಾಸಭವನದರ್ಶನಂ ನೈವ ಜಾಯತೇ .

ತೀರ್ಥಪ್ರಕ್ರಮಕನ್ಯಾನ್ನದಾನೈಶ್ಚ ಗೃಹದಾನತಃ .. 25.50..
ಮಮ ಕೈಲಾಸಭವನದರ್ಶನಂ ನೈವ ಜಾಯತೇ .

ಪಾನೀಯಧೂಪದೀಪಾದಿದಾನೇನಾಪಿ ತಪಸ್ವಿಷು .. 25.51..

ಮಮ ಕೈಲಾಸಭವನದರ್ಶನಂ ನೈವ ಜಾಯತೇ .

ವೇದ ವೇದಾಂತವಾದೈಶ್ಚ ವರ್ಣಾಶ್ರಮರತಾತ್ಮನಾಂ .. 25.52..

ಮಮ ಕೈಲಾಸಭವನದರ್ಶನಂ ನೈವ ಜಾಯತೇ .

ಕಿಂತು ಪ್ರಸಾದೇನ ಮಮ ಭಕ್ತ್ಯಾ ಚೈವಾಪ್ಯನನ್ಯಯಾ .. 25.53..

ಲಭ್ಯತೇ ದರ್ಶನಂ ಶೈಲ ಮಮ ಕೈಲಾಸಮೌಲಿಗಂ .

ಅನನ್ಯಭಾವಸ್ಸತತಂ ಭಸ್ಮಪುಂಡ್ರೋಜ್ಜ್ವಲೋಽನಿಶಂ .. 25.54..

ರುದ್ರಾಕ್ಷಹಾರವಲಯಃ ಪಂಚಾಕ್ಷರಪರಾಯಣಃ .
ರುದ್ರಲಿಂಗಾರ್ಚನಪರೋ ರುದ್ರಾಧ್ಯಾಯಜಪಾದರಃ .. 25.55..
ಶಿವಕ್ಷೇತ್ರೈಕವಸತಿಸ್ತೇನ ಲಭ್ಯೋಽಯಮದ್ರಿರಾಟ್ .

ಕಿಮುಕ್ತೇನಾಪಿ ಬಹುನಾ ಲಭ್ಯೋಽಯಂ ಮದನುಗ್ರಹಾತ್ .. 25.56..

ನ ದೇವೋ ನೈವ ಗಂಧರ್ವಾ ಬ್ರಹ್ಮವಿಷ್ಣುಮಹೇಶ್ವರಾಃ
ಮನಸಾ ತೈರಚಿಂತ್ಯೋಽಯಂ ಕೈಲಾಸೋ ಮಮ ಭೂಧರಃ .. 25.57..
.. ಇತಿ ಶಿವರಹಸ್ಯಾಂತರ್ಗತೇ ಭವಾಖ್ಯೇ ಕೈಲಾಸದರ್ಶನೇ ಹಿಮಾವನ್ಪ್ರತಿ
ಈಶ್ವರಪ್ರೋಕ್ತಂ ಶಿವಲಿಂಗಕ್ಷೇತ್ರಾಣ್ಯೇವಂ ಕೈಲಾಸದರ್ಶನಮಹಿಮವರ್ಣನಂ ..

- .. ಶ್ರೀಶಿವರಹಸ್ಯಂ .ಭವಾಖ್ಯಃ ದ್ವಿತೀಯಾಂಶಃ .ಅಧ್ಯಾಯಃ 25 . 34-57 ..

ಶಿವಲಿಂಗಕ್ಷೇತ್ರಾಣ್ಯೇವಂ ಕೈಲಾಸದರ್ಶನಮಹಿಮವರ್ಣನಂ

- .. shrIshivarahasyam . bhavAkhyaH dvitIyAMshaH . adhyAyaH 25 - shivavAkyam ..

Notes

Īshvara ಈಶ್ವರ speaks to Himāvan ಹಿಮಾವನ್ about his preceding experience of

Kailāsadarshana ಕೈಲಾಸದರ್ಶನ, and continues further to describe the various Śivaliṇga-

Kṣetra-sಶಿವಲಿಂಗಕ್ಷೇತ್ರ in the region. Īshvaraಈಶ್ವರ then outlines the several merits that

alone do not earn such a visit, and that these are outweighed by Devotion towards Him.

Śloka numbering differs amongst the two referenced texts.

